
Л.Н. Гумилев атындағы ЕҰУ «Экономика және кәсіпкерлік»  

Бірінші кезекте «бүгінгі таң» деп қоғамның қайсы кезеңін меңзеп 

отырғанымызды анықтап алайық. Қазіргі Қазақстан Республикасының тарихын 

көптеген кезеңдерге бөліп қарастыруға болады. Тереңге бармай, біздер еліміздің 

егемен алған 1991 жылдан 2024 жылға дейінгі қоғамның экономикалық және 

одан туындайтын, сонымен қатар оған әсер ететін әр түрлі факторлар мен 

салдарды, өткен кезеңдермен салыстыра отырып талдауды мақсат етіп отырмыз. 

Сонымен, бүгінгі таң әкімшілдік - әміршілдік немесе мемлекеттік социализм 

дәуірінен нарық экономикасына өтіп отырған бүгінгі таңға дейінгі Қазақстанның 

кезеңі. 

Енді, экономикалық теорияның білім және ғылым ретіндегі қоғамдағы 

маңызын анықтау үшін, «Экономика» немесе экономиканы қалай түсініп жүрміз, 

соны анықтап алайық. 

Әдетте, қарапайым халық арасында экономиканы кейбіреулер өндіріс 

немесе завод , фаврикалар; кейбірі сауда тіптен қысқа ғана банк, кейбірі шағын 

немесе орта кәсіпкерлік, жалақы немесе басқа табыс түрлері деп әр түрлі айтады. 

( Менің өзімнің практикамда студенттер осылай жауап беріп жатады, ойлаймын 

тек олар емес сонымен қатар қоғамда белгілі билік ұстап отырған азаматтар да 

кейде осылай бір жақты айтады). Олардың жауабы бір жағынан дұрыс, бірақ 

экономиканың теориялық және практикалық тұрғысынан   қауіпті және қате. 

Неге? 

Ал экономикалық теория экономиканы білім, білу, түсіну ретінде қалай 

анықтайды? Оның терминология және шығу тарихына үңілмей, қысқа айтсақ, 

экономика – бұл тауарлар мен қызметтерді өндіру, бөлу, айырбастау және 

тұтыну. Яғни, экономика дегеніміз өндіріс- өнеркәсіптегі заводтар мен 

фаврикалар, цехтар және тағы басқа әр түрлі меншікке негізделген 

шаруашылықтар; ауыл шаруашылығындағы өндіріске байланысты қожалықтар; 

қысқа айтқанда жоқтан бар болатын, әр түрлі өндіріс факторларын, ресурстарды 

пайдалана отырып өнім өндіретін орындар. Бұл жерде білу және зерттеуді қажет 

ететін құн,пайда және пайда нормасы сияқты көптеген мәселер туындайды.  

Сонымен экономика бұл өндірістен бастап, айырбастау, бөлу және 

тұтынуды қамтитын жүйе. Нәтижесінде, осы қатынастардың ерекшеліктеріне 

байланысты қоғамның негізі болатын экономикалық жүйелер қалыптасады. 

Осындай экономикалық әр түрлі жүйелерде оны реттеп отыратын экономикалық 

заңдар пайда болады. Экономикалық заңдар белгілі бір қоғамда пайда болып, 

экономикалық мәселелерді шешуге немесе оны асқындыруына әсерін тигізетін 

болғандықтан оны зерттеп қоғамның қажеттілігін қанағаттандыру үшін 

пайдалану қажет. Осы жерде білімнің негізінде ғылым пайда болады.Экономика 

тарихында белгілі: алтын мен күмісті байлық деп оны сауда деп түсінген 

меркантилизм; қоғамның байлығы ауыл шаруашылығында және оны 

қалыптастыратын табиғат пен еңбек деп түсінген физиократизм; байлық 

экономиканың барлық саласында пайда болады және оның негізін 

қалыптастыратын еңбек және ол капитал арқылы қанауға түседі деп түсінген 

ағылшын және неміс саяси экономиясы; шектеулі ресурстарды үнемдеу мәселесі 

экономиканың негізгі сұрақтарының бірі деп түсінетін маржинализм; нарық 

және оның мәселелерін зерттейтін кейнстік, неоклассикалық, 

институцианалдық, монетаризм сияқты экономиканың әр түрлі ғылыми 

мектептері пайда болды. Енді қоғам осындай ілімдерді білім ретінде қалай 

түсініп жүр деген сұрақ туындайды. 

Бірінші кезекте Экономикалық теория оқулығының авторы С. Р. Нарматов 

атап өткендей «бүгінгі күнге дейін оның ғылым ретіндегі зерттеу пәні тиянақты 

және бір ретті анықталған жоқ» [1,7 б.].   

Оқулықтарда экономикалық теорияны «Экономикс» оқулықтарында 

келтірілген: «бұл адамдардың шексіз қажеттілігін қанағаттандыру үшін 

қоғамдағы шектеулі немесе сирек кездесетін ресурстарды тиімді пайдаланудың 

немесе басқарудың мәселелерін зерттейді» [2, 20 б] немесе « шектеулі ресурстар 

дүниесінде материалдық игіліктер мен қызметтерді өндіру, үлестіру және тұтыну 

кезіндегі адамдардың жүріс тұрысын зерттейді» [3, 18 б] деген сияқты 

анықтамалар  кездеседі. Осы жерде түсіну тұрғысынан екі жағдайға көңіл 

бөлсек: бірінші «шектеулі ресурстар» екінші «шексіз қажеттіліктер» деген 

ұғымдар. 

Шектеулі ресурстар дегеніміз бұл негізінен жер бетіндегі және оның 

қойнауындағы су, жер көлемі, мұнай, газ, темір және басқа сарқылатын немесе 

шектеулі ресурстар туралы айтылып отыр. Ал сонда бүгін шексіз мынандай 

ресурстар күн нұры, жел, су күші, роботтардың еңбегін қоғам пайдаланып, 

экономикалық ресурс болып есептелінбейді ма? Біз осылай түсіндірсек 

адамдарды әсіресе жастарды экономикалық тұрғыдан жаңашылдыққа, ҒТП 

жетістіктерін пайдалануға зерттеуге баулымаймыз. Себебі, экономиканы дұрыс 

білмейміз және түсіндірмейміз. Егер осылай ғылым экономикалық ресурстарды 

бір жақты тек сарқылатын ресурстар деп қарастыратын болса, әрине оны 

үнемдеу, ұқыпты пайдалану сияқты зерттеулер жүргізілуі мүмкін бірақ 

стратегиялық тұрғыдан алға жылжу болмайды.  

Екінші мәселе адамдардың қажеттіліктері шексіз деп түсіну. Адамдардың 

қажеттілігі неге шексіз, белгілі бір деңгейде қанағаттанбайды ма? Мысалы тамақ 

жегенде қарынды тойдыру, жаурамау үшін қыста жылы киіну,жайлы жерде тұру 

үшін пәтер алу және тағы басқалар. Біздің ойымызша, қажеттілікті шексіз деп 

түсіну тауарға табынуды эгоизмді және тағы басқа қоғам қатынасында жағымсыз 

салдарды туғызады. Әсіресе, біздің қазақ халқы үшін белгілі бір табысқа қол 

жеткенде жасайтын шүкіршілігі, тәубасы жоғалып, мыңдаған ғасырлар бойы 

қалыптасқан сыйластық жойылып бара жатқан сияқты. 

Сонымен   біздің қоғамда экономикалық теорияны «Экономикс» ілімі 

тұрғысынан түсіну қалыптасып отыр. Сондықтан да экономикалық 

ілімніңтарихында қол жеткізген мектептердің тамаша жетістіктерін елемей, 

қоғамның санасына құймай көптеген экономикалық-әлеуметтік мәселелер 

асқынып отыр. 

Қазіргі қоғамда қызу талқыға түсіп жүрген және экономикалық тұрғыдан 

білім және ғылым ретінде түсіндіруді талап ететін мәселе- «жаңа Қазақстан» 

ұғымы. «Жаңа Қазақстанның» экономикалық мақсаты мен мәні неде және оның 

«ескі Қазақстаннан» айырмашылығы бар? Экономикалық теория тұрғысынан 

қалай түсіндіруге болады және ғылым не дейді? 

Нормативті экономика тұрғысынан Қазақстанның әкімшілдік-әміршілдік 

жүйеден нарық экономикасына өтпелі кезеңдегі мемлекеттің экономикалық-

әлеуметтік саясаты, Қазақстанның 2030, кейін 2050 стратегиясында анықталғаны 

белгілі. Өкінішке орай бүгін бұлар ұмытылған немесе позитивті экономика 

тұрғысынан талданбаған, немесе толық баға берілмеген. 

Қазақстанның 2030 стратегиясының үшінші бағытындағы: шетелдік 

инвестициялар мен ішкі жинақтардың жоғары деңгейі бар ашық нарықтық 

экономикаға негізделген экономикалың өсудің 10 қағидаларының [4, 6 б.] 

маңызды деген бағыттарына шолу жасасақ, алдымен: 30 жылдан астам уақытта 

қойылған мақсаттар орындалды ма? – деген сұрақ туындайды. 

Соның бірі – инвестиция. Ашық айтқанда, шет елден тартқан инвестиция 

нақты экономикаға, оның ішінде ауыл шаруашылығына тартылмай отыр, екінші 

жағынан отандық инвестицияның үлесі экономикада жоқтың есебі [4].  

Экономикалық стратегиялық жоспарда макроэкономиканы тұрақтандыру 

тұрғысында негізгі қойылған мақсаттар: төмен инфляция қалыптастыру; бюджет 

тапшылығын жою; ұлттық валютамыздың күшті болуы; жинақтаудың жоғары 

қарқынын қалыптастыру және сақтау. 

Баяу инфляция қалыптаспады: 2023 жылғы ақпанда ҚР инфляция бір 

жылда 21,3 % құрады. Баға азық-түлік тауарларға бір жылда 26,2 %, ақылы 

қызметтерге 15% өсті. Бюджет тапшылығы да шешілмей отыр. Статистикалық 

мәліметтерге сүйенсек 2024 жылғы Республикалық бюджет тапшылығы 3 трлн. 

теңге [5]. 

«Ескі Қазақстанның» 2030 жылға дейінгі макроэкономикалық 

мақсаттарының бірі – күшті ұлттық валюта қалыптастыру. Болмады, 1993 жылы 

айналымға енген ақшаны басында ұлттық банк бір теңгені Ресейдің мың сомына 

бағалаған. Артынан оны 500 сомға дейін түсірді, сөйтіп ескі ақшаны бес күннің 

ішінде айырбастап тастады. Ұлттық валюта айналымға шыққанда бір долларға 

шаққанда бағамы 4,75 теңге болған болса, 2025 жылдың басында 14 қаңтар күні  

528,16 тиын болып отыр [5]. 

Экономиканы мемлекетсіздендіру мен меншікті жекешелендірудің дұрыс 

және әділетті жүргізілмегені белгілі. Осы сияқты басқа да экономикалық 

мәселелердің шешілмеуі , көптеген халықтың әл ауқатына байланысты халықтың 

табысы және олардың өсу қарқыны, әр түрлі топтар мен таптардың табыс 

деңгейінің теңсіздігі, ЖІӨ-дегі жалақының үлесі, халықтың орташа табысы 

сияқты көптеген әлеуметтік мәселелерді асқындырып отыр. 

Бүгінгі таңда осы сияқты туындап отырған саяси экономиялық мәселелер 

экономиканың зерттеу пәнін кеңейтіп, оны: шектеулі және шексіз ресурстар 

жағдайында тауарлар мен қызметтерді өндіру, бөлу, айырбастау және 

тұтыну үрдісінде, адмдардың экономикалық-әлеуметтік қажеттіліктерін 

қанағаттандыру мақсатында пайда болатын, экономикалық заңдарға 

негізделген адамдардың арасындағы қатынастар деп түсіндіруі қажет. 

Экономикалық теорияның зерттеу пәніне берілген осындай анықтама 

біріншіден, жаһандану заманында ресуртар тек шектеулі емес, сонымен қатар 

экономикалық өсуге қол жеткізу үшін шексіз ресурстарды да пайдалану 

қажеттілігін; екіншіден экономика үздіксіз үрдіс екенін, яғни экономика тек 

өндіріс емес ол айырбастау, ресурстар мен табыстарды бөлу, түпкі 

экономиканың мақсаты тұтыну екенін көрсетеді; үшіншіден экономика 

абстрактілі түсінік емес оның өзінің заңдарының, тарихының бар екенін 

көрсетсе, төртіншіден экономика адамдардың арасындағы өте күрделі және 

қоғамның басқа аспектілерімен жан - жақты байланысты қатынас екенін 

анықтайды. 

Қоғамда осындай түсінік қалыптастырып, экономистер әсіресе теоретик 

экономист ғалымдар бірінші кезекте қоғамның бүгінгі таңдағы даму кезеңін 

сараптап және келешек бағытын анықтап беруі қажет. 

В статье представлены примеры успешных практик внедрения социально-

ориентированных программ лояльности (СОПЛ) в парках отдыха. 

Анализируются ключевые элементы данных программ, их влияние на 

формирование долгосрочных отношений с клиентами, а также роль социальных 

инициатив в повышении конкурентоспособности организаций. 

Социально-ориентированные программы лояльности становятся важным 

инструментом в стратегиях клиентского сервиса в индустрии туризма. В 

условиях растущей туристической привлекательности города Бухары, 

известного своими историческими, культурными и гастрономическими 

достопримечательностями, внедрение таких программ может стать мощным 

механизмом для стимулирования интереса туристов и повышения их 

вовлеченности. Социально ориентированные инициативы не только укрепляют 

доверие клиентов, но и создают устойчивую платформу для долгосрочных 

партнерских отношений, повышая конкурентоспособность компании [1]. 

